ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ
ՙ__՚_____________2020 թ. N ____-Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՍԵՊՏԵՄԲԵՐԻ 12-Ի N 1207-Ա ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ 

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածները` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2019 թվականի սեպտեմբերի 12-ի ««Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը մեկ տարվանից ավելի ժամկետով վարձակալության պայմանագիր կնքելու թույլտվություն տալու մասին» N 1207-Ա որոշման մեջ լրացնել 4-րդ կետ՝ հետևյալ բովանդակությամբ. 
«4. Սահմանել , որ ընկերությունը 2020 թվականի հունիսի 3-ից մինչև դեկտեմբերի 1-ը 100 տոկոսի չափով ազատվում է վարձավճարի վճարման պարտավորությունից՝ պայմանավորված կորոնավիրուսային համավարակով և ռազմական դրությամբ:»:
2. «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպության տնօրենին՝ սույն որոշումն ուժի մեջ մտնելուց հետո, երկամսյա ժամկետում, «Հայր և որդի Երեմյաններ» սահմանափակ պատասխանատվությամբ ընկերության հետ կնքված վարձակալության պայմանագրում կատարել սույն որոշումից բխող փոփոխություններ՝ նախատեսելով, որ գործարքից բխող ծախսերը ենթակա են իրականացման «Հայր և որդի Երեմյաններ» սահմանափակ պատասխանատվությամբ ընկերության միջոցների հաշվին:



Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր Ո Ւ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՍԵՊՏԵՄԲԵՐԻ 12-Ի N 1207-Ա ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Համաձայն ՀՀ կառավարության 12.09.2019թ. թիվ 1207-Ա որոշման՝ ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի կողմից թույլատրվել է «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը՝ իրեն անհատույց օգտագործման իրավունքով ամրացված  քաղաք Երևան, Կենտրոն համայնք, Ծիծեռնակաբերդի զբոսայգում գտնվող մարզահամալիրի մարզամշակութային կենտրոնի 1-ին հարկից 246.6 քառ. մետր և 9-րդ հարկից 529.4 քառ. մետր մակերեսով տարածքը 10 տարի ժամկետով վարձակալության տրամադրել «Հայր և որդի Երեմյաններ» սահմանափակ պատասխանատվությամբ ընկերությանը:
Հիմք ընդունելով երկրում տիրող կորոնավիրուսային համավարակը և ռազմական դրությունը՝ «Հայր և որդի Երեմյաններ» սահմանափակ պատասխանատվությամբ ընկերությունը համապատասխան գրությամբ դիմել է ՀՀ փոխվարչապետ Տիգրան Ավինյանին՝ մինչև ռազմական դրության ավարտը վարձակալված տարածքի վարձավճարի՝ 100 տոկոսի չափով 2020 թվականի հունիսի 3-ից արտոնություն տրամադրելու խնդրանքով: 
Համաձայն Ընկերության կողմից ներկայացված տեղեկատվության՝ ՀՀ պարետի 14.05.2020թ. թիվ 74 որոշմամբ կենդանի երաժշտության արգելքի պատճառով վարձակալված տարածքում գործունեություն իրականացնող «Լիվինգսթոն» ռեստորանը փաստացի գործունեություն չի ծավալել, ինչպես նաև հաշվի առնելով, որ ընկերությունը հանդիսանում է բանակում սննդի կազմակերպման ընկերություններից մեկը, պատերազմական դրությամբ պայմանավորված, ներկայումս իր ամբողջ ներուժը ներդրել է այդ գործին:
Հաշվի առնելով վերոգրյալը և ի կատարումն ՀՀ փոխվարչապետի 20.11.2020թ. թիվ 04/03.30/50036-2020 հանձնարարականի՝ ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի կողմից մշակվել է «Հայաստանի Հանրապետության կառավարության 2019 թվականի սեպտեմբերի 12-ի N 1207-Ա որոշման մեջ լրացում կատարելու մասին» ՀՀ կառավարության որոշման նախագիծը:


















ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
«Հայաստանի Հանրապետության կառավարության 2019 թվականի սեպտեմբերի 12-ի N 1207-Ա որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
«Հայաստանի Հանրապետության կառավարության 2019 թվականի սեպտեմբերի 12-ի N 1207-Ա որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

ՏԵՂԵԿԱՆՔ
Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց վերաբերյալ
«Հայաստանի Հանրապետության կառավարության 2019 թվականի սեպտեմբերի 12-ի N 1207-Ա որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը մշակվել է ՀՀ տարածքային  կառավարման և ենթակառուցվածքների նախարարության Պետական գույքի կառավարման կոմիտեի կողմից:


ԱՄՓՈՓԱԹԵՐԹ
«Հայաստանի Հանրապետության կառավարության 2019 թվականի սեպտեմբերի 12-ի N 1207-Ա որոշման մեջ լրացում կատարելու մասին»  ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ ֆինանսների նախարարություն 04.12.2020թ. թիվ 01/11-1/17880-2020

	Որոշման նախագծի վերաբերյալ հայտնում է հետևյալը.
Նախագծով առաջարկվում է «Հայր և որդի Երեմյաններ» ՍՊԸ-ին (այսուհետ՝ Ընկերություն) ազատել «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը անհատույց օգտագործման իրավունքով ամրացված՝ քաղաք Երևան, Կենտրոն համայնք, Ծիծեռնակաբերդի զբոսայգում գտնվող մարզահամալիրի մարզամշակութային կենտրոնի 1-ին հարկից 246.6 քառ. մետր և 9-րդ հարկից 529.4 քառ. մետր մակերեսով տարածքի վարձակալության՝ 2020 թվականի հունիսի 3-ից մինչև դեկտեմբերի 1-ն ընկած ժամանակահատվածի վարձավճարի վճարման պարտավորությունից 100 տոկոսի չափով՝ պայմանավորված կորոնավիրուսային համավարակով և ռազմական դրությամբ: 
Այս կապակցությամբ հայտնում ենք, որ «Հայաստանի Հանրապետության բյուջետային համակարգի մասին» ՀՀ օրենքի 17-րդ հոդվածի համաձայն վերը նշված գումարը հանդիսանում է ՀՀ պետական բյուջեի եկամուտ և ենթակա է վճարման ՀՀ պետական բյուջե: ՀՀ 2020 թվականի պետական բյուջեով «Հայր և որդի Երեմյաններ» ՍՊԸ-ի կողմից վճարվելիք վարձակալական վճարների գծով գումարը կազմում է 28.7 մլն դրամ:
Բացի այդ, հայտնում ենք, որ որևէ սուբյեկտի համար ՀՀ պետական բյուջե վճարման ենթակա պարտքերի ներումը կամ արտոնությունների տրամադրումը այլ սուբյեկտների մոտ նույնպես կարող է առաջացնել նման արտոնություններից ապագայում օգտվելու սպասումներ, ինչի արդյունքում կնվազի բյուջետային վճարումների կարգապահության մակարդակը:
Նախագծի հիմնավորման համաձայն՝ դրա ընդունումը պայմանավորված է հետևյալ հանգամանքներով.
- ՀՀ պարետի 14.05.2020թ. թիվ 74 որոշմամբ կենդանի երաժշտության արգելքի պատճառով վարձակալված տարածքում գործունեություն իրականացնող «Լիվինգսթոն» ռեստորանը փաստացի գործունեություն չի ծավալել, 
- Ընկերությունը հանդիսանում է բանակում սննդի կազմակերպման ընկերություններից մեկը, պատերազմական դրությամբ պայմանավորված, ներկայումս իր ամբողջ ներուժը ներդրել է այդ գործին:
Ներկայացված հիմնավորումներով նախագծի ընդունման նպատկահարմարությունը, սակայն, կարող է գնահատվել բացառապես Ընկերության ֆինանսական դրության վերաբերյալ արժանահավատ փաստաթղթերի (ֆինանսական հաշվետվությունների) ուսումնասիրությամբ, որպիսիք տվյալ դեպքում բացակայում են:
Վերոգրյալի ամփոփմամբ՝ ներկայացված հիմնավորումների շրջանակներում նախագծի ընդունումը համարում ենք ոչ նպատակահարմար:

	
	

	ՀՀ կրթության, գիտության, մշակույթի և սպորտի նախարարություն 04.12.2020թ. թիվ 01/20.1/30168-2020
	Որոշման նախագծի վերաբերյալ առարկություններ և դիտողություններ չունի:

	
	

	ՀՀ արդարադատության նախարարություն 04.12.2020թ. թիվ  //27067-2020
	ԿԱՐԾԻՔ
1.«Հայաստանի Հանրապետության կառավարության 2019 թվականի սեպտեմբերի 12-ի N 1207-Ա որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում նշված «խմբագրությամբ» բառն անհրաժեշտ է փոխարինել «բովանդակությամբ» բառով՝ նկատի ունենալով «Նորմատիվ իրավական ակտերի մասին» ՀՀ օրենքի 33-րդ հոդվածի 1-ին մասի 3-րդ կետի, ինչպես նաև 3-րդ մասի պահանջները:
2. Նախագծի 2-րդ կետում «Կարեն Դեմիրճյանի անվան մարզահամերգային համալիր» բառերից առաջ անհրաժեշտ է լրացնել «Առաջարկել» բառը՝ նկատի ունենալով Հայաստանի Հանրապետության կառավարության 2018 թվականի հունիսի 8-ի N 667-Լ որոշմամբ հաստատված Հավելվածի 13-րդ կետը: 

	1.Ընդունվել է
2.Չի ընդունվել, քանի որ հղում տրված իրավական ակտը չի վերաբերում Որոշման նախագծի 2-րդ կետին: 
	1.Կատարվել է համապատասխան փոփոխություն

	ՀՀ էկոնոմիկայի նախարարություն 18.12.2020թ. թիվ 01/16257-2020
	Որոշման նախագծի վերաբերյալ հայտնում է հետևյալը՝ 
հաշվի առնելով երկրում տիրող կորոնավիրուսային համավարակը, ռազմական դրությունը, զբոսաշրջության կտրուկ անկումը, որոնք ուղղակիրորեն անդրադառնում են ոլորտի ընկերությունների, մասնավորապես՝ «Հայր և որդի Երեմյաններ» սահմանափակ պատասխանատվությամբ ընկերության գործունեության վրա, անհնարին դարձնելով նմանօրինակ բիզնեսի աշխատանքը՝ առաջարկում ենք Նախագծի 1-ին կետով լրացվող 4-րդ կետի «դեկտեմբերի 1-ը» բառերը փոխարինել «2021 թվականի ապրիլի 1-ը» բառերով։ Վերոնշյալը հաստատվում է «Հայր և որդի Երեմյաններ» սահմանափակ պատասխանատվությամբ ընկերության կողմից ներկայացված եկամուտների կանխատեսմամբ (կցվում է):

